
GOUVÈNÈ CUOMO ANONSE PWOLONGASYON LOJMAN POU MOUN KI TE VIKTIM NAN  

OURAGAN SANDY 
 

Pwogram Asistans Abri Pwovizwa ap gen de faz pwolongasyon 

 

Gouvènè Andrew M. Cuomo te anonse jodi a Federal Emergency Management Agency (FEMA), sou 

demann Eta New York, te apwouve 2 faz pwolongasyon nan pwogram Asistans Abri Pwovizwa 

(Transitional Sheltering Assistance ,TSA) lan.  
 

FEMA pral kontinye egzamine sitiyasyon rès 84 fanmi ki toujou ap itilize pwogram TSA a epi nouvo 

pwolongasyon an pral gen ladan premye faz la jiska 16 out ak dezyèm faz la jiska 1
mye

 septanm. Nouvo 

pwolongasyon an pèmèt sivivan Sipè Ouragan Sandy ki kalifye eki pa ka tounen lakay yo rete nan otèl 

oubyen motèl kap patisipe nan pwogram lan. 
 

“Pwogram Asistans Abri Pwovizwa a kontinye rete yon resous enpòtan pou viktim Sipè Ouragan Sandy 

yo,” te deklare Gouvènè Cuomo. “Pwolongasyon pwogram sa se bon moman an pou fè pwopriyetè kay 

ki deplase eki kontinye ap chèche plan lojman stab pou ane kap vini yo.” 
 

Sa a se yon pwogram akoutèm ki mete fanmi yo nan otèl pandan y ap fè tranzisyon nan plan pou lojman 

yo alontèm.  
 

Pou kalifye pou TSA, sivivan dwe aplike dabò pou asistans federal nan FEMA. Pou fè sa, yo dwe:  

• Enskri sou entènèt nan sitwèb www.DisasterAssistance.gov;  

• Enskri nan telefòn entèlijan oswa nan tablèt enfòmatik avèk aplikasyon FEMA oswa ale nan 

sitwèb m.fema.gov; oswa  

• Enskri nan nimewo telefòn 800-621-FEMA (3362) (TTY 800-462-7585). Pou 711 oswa Sèvis Relè 

Videyo (VRS), rele 800-621-3362.  

